
 

 

སྤྱི་ལོ་ ༢༠༢༢ སྤྱི་ཟླ་ ༧ པ་དང་ ༨ པ།                              སོ་ནམ་དང་ནགས་ཚལ་ལྷན་ཁག 

བཟུམ་ 

 

 
གསེར་ཉའི་ཉམས་སྲུང་འཆར་གཞི་གསར་བཏནོ་འབད་
ཡདོཔ། 

 

 

གསེར་ཉའི་ཉམས་སྲུང་འཆར་གཞི་འདི་ མི་རྗེ་སོ་ནམ་
དང་ནགས་ཚལ་བོན་པོ་མཆོག་གིས་ སྤྱི་ཟླ་ ༧ པའི་
ཚེས་ ༣༡ ལུ་ འཛམ་གླིང་གླིང་འཛིན་པའི་ཉིནམ་བརྩི་
སྲུང་ཞུཝ་དང་འབྲེལ་གསར་བཏོན་འབད་ནུག།  

ད་རེས་ཁམས་ཚུན་ཚོད་ ཉམས་སྲུང་གི་ཐབས་ལམ་ཚུ་ 
མང་ཆེ་བ་ སྐྱེ་ལྡན་གནས་སྟངས་རིམ་ལུགས་དང་ ཨོ་
འཐུང་སོག་ཆགས་ཀྱི་རིགས་ དཔེར་ན་ གཅན་གཟན་
སྟག་ གཟིག་དང་ གླངམོ་ཆེ་ཚུ་སྲུང་སྐྱོབ་འབད་ནི་ལུ་ 
གཙོ་བོ་བཏོན་ནུག།  

 

 

སྤྱི་ལོ་ ༢༠༡༥ ལུ་ འབྲུག་རྒྱལ་ཁབ་ཀྱིས་ གསེར་ཉའི་
སྐྱེ་དངོས་རིག་པ་ཐོག་ཞིབ་འཚོལ་འབད་ནི་འགོ་བཙུགས་
ནུག། ཞིབ་འཚོལ་ལས་བརྟེན་ གསེར་ཉའི་སྐོར་ལས་
མངམ་ཤེས་ཚུགས་ནུག། སྤྱིར་བཏང་ལུ་ ཞིབ་འཚོལ་
འདི་གིས་ ལས་ཁུངས་ལུ་ གསེར་ཉ་དང་ཆུའི་སྐྱེ་ལྡན་
གནས་སྟངས་རིམ་ལུགས་ ཉམས་སྲུང་འབད་ནིའིཐབས་
ལམ་ཚུ་བསྐྱར་གསོ་འབད་ནི་ལུ་ གྲོགས་རམ་འབད་ནུག། 
འཆར་གཞི་འདི་ལས་བརྟེན་ རྒྱལ་ཁབ་ནང་ཆུ་ནང་གི་
སོག་ཆགས་ཀྱི་རིགས་ཚུ་ ཉམས་སྲུང་འབད་ནི་འདི་ 
ཧེང་སྐལ་ར་ཡར་དྲག་གཏང་ཚུགས་པའི་རེ་བ་ཡོདཔ་མས། 

ལོ་བཅུ་ཐམ་གྱི་དུས་ཡུན་(༢༠༢༢-༢༠༢༣)དོན་ལུ་ འཆར་
གཞི་བརྩམ་ཡོད་མི་ གསེར་ཉའི་ཉམས་སྲུང་འཆར་གཞི་
འདི་གིས་ གསེར་ཉ་དང་ཆུར་གནས་ཀྱི་སྐྱེ་ལྡན་རིགས་
སྣའི་གདོང་ལེན་མ་འདྲཝ་ཚུ་བསལ་ནི་ལུ་ ལམ་སོྟན་
ཡིག་ཆ་སྦེ་ ལཱ་འབད་ནི་ཨིན་པས། འཆར་གཞི་འདི་ ཁེ་
རྒུད་ཡོད་མི་ཚུ་དང་གཅིག་ཁར་ བསྟུན་གྲོས་འབད་
ཞིནམ་ལས་ འབྲུག་རྒྱལ་ཡོངས་གླིང་གའི་ཚེ་སོག་མ་
དངུལ་ལས་འགུལ་གྱི་མ་དངུལ་རྒྱབ་སྐྱོར་ཐོག་ལས་བཟ་ོ
ནུག། 

 

 

སོ་ནམ་རིག་འཕེལ། 
སྤྱི་ལོ་ ༢༠༢༢ སྤྱི་ཟླ་ ༧ པ་དང་ ༨ པ།                                         སོ་ནམ་དང་ནགས་ཚལ་ལྷན་ཁག། 

https://www.dofps.gov.bt/action-plan-for-golden-mahseer-conservation/mahseer/


 

 

སྤྱི་ལོ་ ༢༠༢༢ སྤྱི་ཟླ་ ༧ པ་དང་ ༨ པ།                              སོ་ནམ་དང་ནགས་ཚལ་ལྷན་ཁག 

           ཐོན་རིམ་      ༨༠ པ་ཨང་ ༡ པ།
            

 

འབྲུག་ས་ོནམ་ཐནོ་སྐྱེད་བཟ་ོགྲྭ་འཕྲུལ་ཁང་ཚད་འཛིན་
གྱིས་རང་བཞིན་བཟ་ོའདནོ་ལུ་ཉེན་འགྲུལ་འབད་དོ་
ཡདོཔ། 

 

 

རང་བཞིན་ཚད་འཛིན་ལམ་ལུགས་ཀྱི་སྐོར་ལས་ གོ་
རོགས་སྤེལ་ནི་དང་ རང་བཞིན་འཛུགས་སྐྱོང་འཐབ་མི་
ཁག་འབག་སྡེ་ཚན་གྱི་ ལག་ཁྱེར་ངོ་སོར་གྱི་སྐོར་ལས་ 
མུ་མཐུན་ནི་ལུ་ རྒྱལ་ཡོངས་རང་བཞིན་སོ་ནམ་ལྟེ་བ་དང་ 
འབྲུག་སོ་ནམ་ཐོན་སྐྱེད་བཟོ་གྲྭ་འཕྲུལ་ཁང་ཚད་འཛིན་
གཉིས་ཀྱི་བར་ན་ གྲོས་སོྟན་གྱི་ཞལ་འཛོམས་འགོ་འདྲེན་
འཐབ་ཡོདཔ་ཨིན་མས།  

ཞལ་འཛོམས་ཀྱི་དམིགས་དོན་ངོ་མ་འདི་ འབྲུག་སོ་ནམ་
ཐོན་སྐྱེད་བཟ་ོགྲྭ་འཕྲུལ་ཁང་ཚད་འཛིན་གྱིས་ རང་བཞིན་
ཐོན་སྐྱེད་ཀྱི་ཚོང་འབྲེལ་ལས་སྣའི་བསམ་གཞི་ གཞི་
བཙུགས་འབད་ནི་འདི་ཨིན་མས། ཚད་འཛིན་གྱིས་སླབ་
མི་ནང་ གླིང་མེད་ཐང་ལུ་ཡོད་པའི་བཟ་ོསོར་འཕྲུལ་ཁང་
གསརཔ་འདི་ རང་བཞིན་གྱི་ཐནོ་དངོས་བཟ་ོསོར་འབད་
ནི་ལུ་རྐྱངམ་ཅིག་ ལག་ལེན་འཐབ་འངོ་ཟེར་ཨིན་མས།    

 

 

 

 

འབྲུག་སོ་ནམ་ཐོན་སྐྱེད་བཟོ་གྲྭ་འཕྲུལ་ཁང་ཚད་འཛིན་གྱི་
འགོ་དཔནོ་ཚུ་ལུ་ རང་བཞིན་སོ་ནམ་རྣམ་གཞག་དང་
ལམ་ལུགས་ཀྱི་དགོས་མཁོ་དང་ རང་བཞིན་ལག་ཁྱེར་ངོ་
སོར་གྱི་དགོས་མཁོ་ཐོག་ལུ་ གོམས་འདྲིས་སོླབ་སོང་བྱིན་
ནུག། རྒྱལ་ཡོངས་རང་བཞིན་སོ་ནམ་ལྟེ་བ་གིས་ འབྲུག་
རང་བཞིན་གྱི་འགན་ལེན་ལམ་ལུགས། འབྲུག་རང་
བཞིན་གྱི་ཚད་ལྡན། ས་གནས་ཀྱི་རང་བཞིན་ཁས་ལེན་
ལམ་ལུགས་དང་ འབྲུག་སོ་ནམ་དང་ཟ་ཆས་ཁྲིམས་དོན་
དབང་འཛིན་གྱི་ རང་བཞིན་ཐ་ོབཀོད་དང་ལག་ཁྱེར་ངོ་
སོར་གྱི་ལམ་ལུགས་ཚུ་གི་སྐོར་ལས་ སྤྱིར་བཏང་བསམ་
འཆར་བཀོད་ནུག། 

ཞལ་འཛོམས་འདི་གིས་ རང་བཞིན་གྱི་ལས་སྣ་སྒྲིང་སྒྲིང་
བཟོ་ནི་དང་ ཕྱིར་ཚོང་གི་དོན་ལུ་ལག་ཁྱེར་ངོ་སོར་འབད་
ནིའི་མདུན་ཕོགས་ཀྱི་ཐབས་ལམ་ཚུ་ཡང་བཟ་ོཡོདཔ་ཨིན་
མས། འབྲུག་སོ་ནམ་ཐོན་སྐྱེད་བཟ་ོགྲྭ་འཕྲུལ་ཁང་ཚད་
འཛིན་ལས་འཐུས་མི་དྲུག་ རྒྱལ་ཡོངས་རང་བཞིན་སོ་
ནམ་ལྟེ་བའི་ལས་རིམ་མདོ་ཆེན་ རྒྱལ་ཡོངས་རང་བཞིན་
གཙོ་བོའི་ལས་རིམ་གྱི་ལས་འགུལ་འཛིན་སྐྱོང་པ༌དང༌ 
འབྲུག་སོ་ནམ་དང་ཟ་ཆས་ཁྲིམས་དོན་དབང་འཛིན་ལས་
འགོ་དཔནོ་ཚུ་གིས་ ཞལ་འཛམོས་འདི་ནང་བཅའ་མར་
གཏོགས་ནུག། 



 

 

སྤྱི་ལོ་ ༢༠༢༢ སྤྱི་ཟླ་ ༧ པ་དང་ ༨ པ།                              སོ་ནམ་དང་ནགས་ཚལ་ལྷན་ཁག 

           ཐོན་རིམ་      ༨༠ པ་ཨང་ ༡ པ།
            

འདོ་གསལ་སྤང་རྒྱལ་ཡངོས་རང་བཞིན་ས་ོནམ་ལྟེ་བ་ལུ་ 
རང་འགུལ་གྱི་སྔོ་ཚལ་ཤེལ་ཁྱིམ་རྐྱབ་ཡདོཔ། 

 

བཟའ་འཐུང་ཉེན་སྲུང་དང་སོ་ནམ་ཐོན་ཁུངས་ལས་འགུལ་
དང་ གྲོང་གསེབ་གོང་འཕེལ་དང་ས་གཤིས་འགྱུར་བའི་
གདོང་ལེན་ལས་རིམ་ དེ་ལས་ ཨར་ཨེམ་ཨེས་ཀྱི་མ་
དངུལ་རྒྱབ་སྐྱོར་ཐོག་ལས་ རང་འགུལ་གྱི་སྔོ་ཚལ་ཤེལ་
ཁྱིམ་འདི་ འོད་གསལ་སྤང་རྒྱལ་ཡོངས་རང་བཞིན་སོ་
ནམ་ལྟེ་བ་ལུ་ གཞི་བཙུགས་འབད་ཡོདཔ་ཨིན། སོ་ནམ་
གྱི་མཁོ་མངག་ཚུ་བསྒྱུར་བཅོས་འགྱོ་བཞིན་དུ་ ལག་ལེན་
འཐབ་མི་གི་གདམ་ཁ་ཡང་ རྙིང་དུས་ཀྱི་དགོས་མཁོ་ཚུ་
ལས་ དེང་སང་གི་འཕྲུལ་རིག་ལུ་བསྒྱུར་བཅོས་འགྱོ་དོ་
ཡོདཔ་མས། དེང་སང་གི་སོ་ནམ་རིག་པ་གིས་ སོ་ནམ་
པ་ཚུ་ལུ་ འཕྲུལ་རིག་ལག་ལེན་འཐབ་ནི་ལུ་ སེམས་
ཤུགས་བྱིན་ཏེ་ སོ་ནམ་གྱི་ལཱ་འབད་ནི་འདི་ ནུས་ཤུགས་
ཅན་དང་རང་འགུལ་ཅན་བཟོ་ཡོདཔ་མ་ཚད་ ཟད་འགྲོ་
དོན་སྨིན་ཅན་སྦེ་ལག་ལེན་འཐབ་བཅུག་སྟེ་ཡོདཔ་ཨིན་
མས། 

འདས་པའི་ལོ་ཚུ་ནང་ ས་གཤིས་འགྱུར་བ་དང་ གནམ་
གཤིས་ཀྱི་གནས་སྟངས་ལས་བརྟེན་ ལོ་ཐོག་ལུ་གྱོང་རྒུད་
ཕོག་ཡོདཔ་ཨིན་མས། ཨིན་རུང་ སྔོ་ཚལ་ཤེལ་ཁྱིམ་
ལག་ལེན་གྱི་ཐོག་ལས་ ལོ་ཐོག་གི་རིགས་ག་ར་དང་ 
དམིགས་བསལ་དུ་ དུས་ཚོད་ཀྱི་ལོ་ཐོག་ཚུ་ ལོ་གཅིག་
ཡོངས་རོགས་ བསྡུ་ཚུགས་དོ་ཡོདཔ་ཨིན་མས།  

 

 

དེང་སང་གི་སོ་ནམ་ཐབས་རིག་ དཔེར་ན་ གཤེར་སྐྱེད་
ལྡུམ་ར་དང་ རླུང་སྐྱེད་ལྡུམ་ར་རིག་པ་ལས་བརྟེན་ སྔོ་
ཚལ་ཤེལ་ཁྱིམ་ནང་ ལོ་ཐོག་བཏབ་ཚུགས་དོ་ཡོདཔ་ཨིན་
མས། ད་ལོ་གི་ཤེལ་ཁྱིམ་འདི་ ལོ་ཐོག་དང་ཚོད་བསྲེ་གི་
ཕར་ཤུགས་ ག་དེ་སྦེ་གཏང་ཚུགས་ནི་ཨིན་མས་ག་ཚུ་ 
ག་ར་བརག་ཞིབ་འབད་ཞིནམ་ལས་རྐྱབ་ཡོདཔ་ཨིན། 
ཤེལ་ཁྱིམ་འདི་ནང་ ལོ་ཐོག་སྐྱེས་ནི་ལུ་ རོན་ཆ་ བསིལ་
དྲོད་ཚད་དང་ ཉི་མའི་འོད་ཀྱི་ངར་ཤུགས་ཚུ་ཚད་འཛིན་
འབད་ནི་ལུ་ ཚོར་འཕྲུལ་ཚུ་བཙུགས་ཏེ་ཡོདཔ་ཨིན་མས།  

རང་འགུལ་གྱི་སྔོ་ཚལ་ཤེལ་ཁྱིམ་གྱིས་ རོན་ཆ་ བསིལ་
དྲོད་ཚད་དང་ ཉི་མའི་འོད་ཀྱི་ངར་ཤུགས་ཚུ་ མི་གིས་
འབད་མ་དགོ་པར་ རང་འགུལ་གྱིས་ཚད་འཛིན་འབད་དོ་
ཡོདཔ་ཨིན་མས། ཤེལ་ཁྱིམ་འདི་ནང་ འཚོ་བཅུད་ཐུན་
ཚད་ཀྱི་ལམ་ལུགས་ཡང་ཡོདཔ་ཨིན། ཉིནམ་གཅིག་ནང་ 
འཚོ་བཅུད་ཚུ་ ལོ་ཐོག་གི་དགོས་མཁོ་དང་བསྟུན་ ཆུ་
ནང་ལུ་ཚར་དག་པ་ཅིག་བླུག་ད་ོཡོདཔ་མས། 

 

 

 



 

 

སྤྱི་ལོ་ ༢༠༢༢ སྤྱི་ཟླ་ ༧ པ་དང་ ༨ པ།                              སོ་ནམ་དང་ནགས་ཚལ་ལྷན་ཁག 

           ཐོན་རིམ་      ༨༠ པ་ཨང་ ༡ པ།
            

བསིལ་དྲདོ་སྙོམ་ཏགོ་ཏ་ོཡདོ་པའི་ས་གནས་ནང་ཁག་ཏེམ་
གྱི་འཛུགས་སྐྱོང་། 

 

འོད་གསལ་སྤང་ལུ་ཡོད་པའི་ རྒྱལ་ཡོངས་རང་བཞིན་སོ་
ནམ་ལྟེ་བ་གིས་ རྒྱ་མཚོའི་ཁ་ཚད་ མི་ཊར་ ༢༦༥༠ ལུ་ 
འགྱིབ་ཁྱིམ་ནང་ཁག་ཏེམ་གྱི་ཐོན་སྐྱེད་ མཐར་འཁྱོལ་
ཅན་སྦེ་བཟ་ོཡོདཔ་ཨིན་མས། དེ་མིན་ ཁག་ཏེམ་འདི་ 
དྲོ་ཏོག་ཏ་ོདང་རནོ་གཞན་ཅན་གྱི་གནམ་གཤིས་ཡོད་པའི་
ས་གནས་ཀྱི་ལོ་ཐོག་ཨིན། ཁག་ཏེམ་འདི་ བསིལ་དྲོད་
སྙོམ་ཏོག་ཏོ་ཡོད་པའི་ས་གནས་ནང་ སྐྱེས་མ་བཏུབ་མི་ལོ་
ཐོག་ཅིག་ཨིན་མས། 
ཁག་ཏེམ་འདི་ འགྱིབ་ཁྱིམ་ནང་ ལོ་གཉིས་འབྱེལཝ་
འབྱེལ་ས་བཙུགས་ནུག། ཁག་ཏེམ་གྱི་སོན་འདི་ སྤྱི་ལོ་ 
༢༠༢༡ སྤྱི་ཟླ་ ༢ པ་དང་ སྤྱི་ལོ་ ༢༠༢༢ སྤྱི་ཟླ་ ༣ 
པ་ལུ་ འགྱིབ་ཁྱིམ་ནང་བཙུགས་ནུག། སོན་འདི་
མགྱོགས་པར་སྐྱེས་བཅུག་ནི་ལུ་ སོན་བཙུགས་ཡོད་པའི་
ཧོད་འདི་ འགྱིབ་ཀྱིས་སྤུབ་སྦེ་བཞག་ནུག། 

 

 

 

 

 

 

 
ཁག་ཏེམ་གྱི་ལྕངམ་འདི་ སྤྱི་ཟླ་ ༤ པ་ལུ་ འགྱིབ་ཁྱིམ་
ནང་སོྤ་བཙུགས་འབད་ནུག། ལྕངམ་ཚུ་གི་བར་ན་ས་སོྟང་ 
མི་ཊར་རེ་བཞག་ནུག། ལྕངམ་ཚུ་ པུས་མོ་ཚུན་གྱི་ཚད་
ལུ་ཡོདཔ་ད་ ཕར་ཚུར་བརྐྱང་ནི་ལུ་ སྤག་ཤིང་གི་འཛེག་
ཤིང་ཚུ་བཙུགས་ནུག། ཁག་ཏེམ་འདི་ སྤྱི་ཟླ་ ༧ པ་
ལས་ སྤྱི་ཟླ་ ༩ པ ཚུན་ བསྡུ་ཚུགས་ནི་ཨིན་མས། 
སྤྱི་ལོ་ ༢༠༢༢ ལུ་ ལོ་ཐོག་འགོ་ཐོག་བསྡུ་བའི་སྐབས་ 
ཁག་ཏེམ་ཀེ་ཇི་ ༨ བསྡུ་ཚུགས་ནུག།  
 
བསིལ་དྲོད་སྙོམ་ཏོག་ཏོ་ཡོད་པའི་ས་གནས་ཀྱི་མི་སེར་སོ་
ནམ་པ་ཚུ་གིས་ འགྱིབ་ཁྱིམ་/སྔོ་ཚལ་ཤེལ་ཁྱིམ་འདི་ 
ལྕངམ་གསོ་སྐྱོང་གི་དོན་ལུ་དང་ གནམ་བྱཱར་ལུ་ བམ་
བན་ད་དང་ཨེ་མ་བཙུགས་ནི་ དེ་ལས་ གནམ་དགུན་ལུ་ 
འདབ་ལྡན་གྱི་ཚོད་བསྲེ་བཙུགས་ནི་ལུ་ ལག་ལེན་འཐབ་
དོ་ཡོདཔ་ཨིན་མས། ད་ལས་ཕར་ སོ་ནམ་པ་ཚུ་གིས་ 
ཁག་ཏེམ་ཡང་བཙུགས་ཚུགས་ནི་ཨིན་མས།  
 

 
འབྲེལ་བ་འཐབ་སའི་ཁ་བྱང་།     གློག་འཕྲིན་ཁ་བྱང་ :ictd@moaf.gov.bt  or  

བརྡ་དནོ་དང་བརྒྱུད་འབྲེལ་འཕྲུལ་རིག་སྡེ་ཚན།ས་ནམ་ལྷན་ཁག   webmaster@moaf.gov.bt 

འགྲེམ་སྒྲོམ་ཨང་༡༠༩༥།འབྲུག་ཐིམ་ཕུག།    ཡངོས་འབྲེལ་འཆར་སྒོ: www.moaf.gov.bt 

བརྒྱུད་འཕྲིན་ཨང་ :༠༢-༣༢༣༧༦༥ /༣༢༡༡༤༢ /༣༢༢༨༥༥ /༣༢༡༣༡༡ 

